
OFIZIALAK�Bihar eguerdian
botako dute txupinazoa Udalak
antolatutako jaien barruan

ALTERNATIBOAK�Gaztetxekoek
prestatutakoak gaur hasiko dira,
suziri eta sagardo dastaketarekin�5



TToolloossaakk  bbaadduu  bbeerree  hhiimmnnooaa

ESTI EZEIZA

Tolosaren 750. urteurrena os-
patzeko antolatu diren ekital-
dien artean, Orfeoiak besteak
beste, kontzertu bat antolatu
du. Jaialdia, Euskal Herria Pla-
zan, irailaren 16an egingo da,
urteurrena betetzen den astea-
rekin bat eginez. Ekitaldia
Edurne Ormazabal kazetariak
eta Manex Urruzolak zuzendu-
ko dute.

Irailaren 9an entzun ahal
izango diren abestiak ETBko
Euskal Kanturik Onena saioan
aukeratuak izan dira. Dena
den, abesbatza, bakarlari eta
orkestek interpretatu behar di-
tuztenez, egokitzapen batzuk
egin zaizkie kantuei, eta horre-
taz arduratu da Enrike Ugarte
musikaria. Tolosan izango dira
ere egun horretan, Iruñako
Concerto Orkestra eta Ainhoa
Arteta sopranoa. Hala ere, an-
tolatzaileek «ixilpean» gorde
nahi dute egun horretako egi-
raua, «jendea txundituta gera
dadin».

Bestalde 750. urteurrena
oroitzen duen himnoa ere egun
horretan aurkeztuko dute.
Abesti hau Enrike Ugartek, en-
karguz konposatu du. Orkes-
trakoen esanetan, «abesti he-
rrikoia izan behar zuen, nahi
zuen orok abestu ahal izateko
eta erraz hartzeko». Hala, hi-
tzak, Karlos Linazasorok jarri
dizkio. Lan hau jendaurrean
aurkezteko, 750 ahots biltzeko
asmoa du Tolosako Orfeoiak.
Horregatik, herri ekimen bat

MUSIKA�

750. urteurrena dela eta, kontzertu 
berezi bat antolatu du Orfeoiak, 
himnoa ere bertan aurkeztuko delarik

Tolosako Orfeoia emanaldietako batean, artxiboko irudietan. JOXEMI SAIZAR

izatean, edozeinek hartu deza-
ke parte proiektuan. Eta CD ba-
tzuk prestatu dituzte, interesa-
tuek abestia ikasi dezaten, eta
beren kabuz entsaiatu.

LANA
Haur zaintzailea. Emakumea
behar da haurra zaintzeko Alegian.
Deitu 615 00 32 02 zenbakira.
Haur zaintzailea. Neska
euskaldun bat behar da, haur bat
zaindu eta etxeko lanak egiteko.
Deitu 638 18 52 05 zenbakira.

Zerbitzaria. Zerbitzaria behar da
Tolosaldeko taberna batean.
Lanegun osorako. Telefono
zenbakia: 677 32 99 34
Tabernaria. Neska euskalduna
behar da lau orduz lan egiteko,
Tolosaldean. Eskarmentatua. 
Deitu 635 74 52 91 zenbakira.

iragarki laburrak�

«Tolosa, berez, tradizionala da, 
eta himnoa ere horrela da, hemengoa»

Tolosako Orfeoiak antolatu
duen kontzertu erraldoi horre-
tarako probak eta entseguak
egiten ari da dagoeneko. Egi-
tasmo honen inguruko xeheta-
sunak eman dizkio Mikel Telle-
ria, Tolosako Orfeoiko Lehen-
dakariak HITZAri, eta jendea
animatzen du parte-hartzera.
Entseguekin hasi zarete da-
goeneko, zer moduz doaz?
Oso ongi, oso gustura gaude.
Oraindik denbora gutxi dara-
magu propaganda egiten, eta
dagoeneako jende asko ani-
matu da. Hauetako batzuk gero
ere Orfeoiean geratuko dira,
eta beste batzuk berriz, him-
noa bakarrik abestu nahi dute.
Zer da lortu nahi duzuena?
Bi helburu ditugu; bata, kon-
tzertu honetarako jendea bila-

MMIIKKEELL  TTEELLLLEERRIIAA�TOLOSAKO ORFEOIKO LEHENDAKARIA

tzea, eta bestetik, erakartzea.
Hau da, Orfeoia pixkanaka be-
rritzen joatea, gero eta gutxia-
go baikara.
Zer nolako jendea bilatzen
duzue?
Denetik, edonork har dezake
parte. Hala ere, nagusiki gazte-
ak erakarri nahi ditugu. Baina
badakigu zaila dela, hauek
beste gauza batzuk baitituzte
buruan.
Nolakoak dira entseguak?
Entsegu gutxi egiten ditugu.
Astean bat, emakumeekin,
beste bat gizonezkoekin, eta
azkena, denak elkartuta, zu-
zendari, piano-jole eta abarre-
kin. Hauek, bakoitzaren aho-
tsak ikasteko dira, eta komeni-
garria litzateke, parte hartu
nahi duenak astean behin

PPAARRTTEE--HHAARRTTZZEEKKOO�

Nortzuk. Tolosako edo
Tolosaldeko edonor. Musika
talde, kultur eta gastronomia
erakundeak...
Nola. 625 70 36 84
zenbakira deituta, edo 
750 Fundazioaren 
web orrialdean
(www.tolosa750.net). 
Zer egin? Telefono zenbaki
horretara deituta, edo web
orrian datuak beteta, beraiek
azalduko dizuete, non eta
noiz diren entseguak.

agertzea. Bestetik, CD bat pres-
tatzen dugu, jendeak bere ka-
buz ere ikasi ditzan abestiak.
Hau aspaldidanik egiten du-
gun teknika bat da, eta ongi
funtzionatzen du.
Zein ezaugarri izan behar dira
abesbatza batean parte hartu
ahal izateko?
Normalean edozeinek har de-
zake parte, belarria izan behar
da, eta orokorrean denek
dugu. Hala ere, proba bat egi-
ten dugu, baina, batik bat, zein
taldetan sartu behar duen ze-
hazteko. Hau da, zer nolako
ahotsa duen jakiteko.
750 ahots aurkitu nahi izan
dituzue...
Bai, baina hau zenbaki sinboli-
koa da. 750 ahots esaten dugu
baina oso zaila da zehazki ho-
rrenbeste aurkitzea. Jende
asko espero dugu hala ere, 30
sozietate baitaude Tolosan.
Hasi al zarete entsaiatzen?

Ez, oraindik ez, aldaketa ba-
tzuk egin beharra zeuden-eta.
Hala ere entzun dugu, eta dato-
rren astean-edo hasiko gara.
Nola deskribatuko zenuke
himnoa?
Tolosa, berez, tradizionala da,
eta abestia bera ere hala da,
hemengoa. Polita da, alaia eta
gure herria ordezkatzen du.
Kike Ugarteri hau konposa-
tzeko eskatu zenioten ga-
raian, zer aurkitu nahi zenu-
ten?
Erraza, itsaskorra eta ordezka-
tzailea izan behar zuela esan
genion. Eta gainontzeko guztia
egileak berak erabaki zuen.
Guk ideia batzuk bakarrik pro-
posatu genizkion.
Zergatik Kike Ugarte eta Kar-
los Linazasoro?
Argi genuen Tolosakoa, eta to-
losarrentzat izan behar zuela
himnoak, horregatik, bi tolosar
hauek aukeratu genituen.�



RReennffee  ggeellttookkiiaa
eerraabbeerrrriittzzeeaarrii
eekkiinnggoo  ddiioottee

NOELIA LATABURU

Tolosako Renfe tren geltokia
eraberritzeko lanak hasiko di-
tuzte aurki, «berrikuntza osoa»
egiteko asmoz. Proiektua egi-
karitzeko sei hilabeteko epea
dute eta 950.000 euroko aurre-
kontua, iragan ostegunean Es-
painiako Estatuko Buletin Ofi-
zialean argitaratu dituzten da-
tuen arabera.

HIRIGINTZA�

6 hilabeteren buruan amaituko dituzte
lanak 950.000 euroko aurrekontuarekin

Itxura aldatuko du Tolosako tren geltokiak. JOXEMI SAIZAR

Lanen helburua, Renfeko ar-
duradunen esanetan, gelto-
kiak «gutxiengo baldintzak
bete ditzala» lortzea da, bai eta
orain arte betetzen ez ziren
arauetara egokitzea ere.Erabe-
rritze honek geltokiko hainbat
alor aldatuko ditu. Lehenik eta
behin, bidaiarien eraikinaren
eraldaketa orokorra, hau da,
fatxada, aurrealdea, barrual-
dea eta lehen solairua. Hala-

BIDAIARIAK

Tolosatik Renfe
geltokitik abiatuta
egunero trena hartzen
duten bidaiarien batez
bestekoa 3.325eko da

ber, igogailuak ezarriko dituzte
nasen artean eta markesina
berriak jarriko dituzte. Bestal-
de, igarobide egokiak lortzeko
90 metro gehituko dizkiote gel-
tokiari. Azkenik, higigarriak al-
datuko dituzte.

Hau guztia bidaiariek «aha-
lik eta erosoen» senti daitezen
egingo dute arduradunek. Izan
ere, asko eta asko dira egune-
ro-egunero trena garraio beza-
la aukeratzen dutenek; hala,
batez beste 3.325 bidaiarik
hartzen duten trena, batik bat
Irunera eta Donostiara joateko,
egunero 74 tren igarotzen de-
larik Tolosatik.

KULTURA�

Gau Giroko lehen
saioa bihar, Balen
Lopezen eskutik
2006 urteko Gau Giroko le-
hen saioa bihar izango da.
Balen Lopez de Muniain mu-
sikariaren emanaldia izango
da, hain zuzen, egitaraua ire-
kiko duena. 22:30etik aurre-
ra, Plaza Berrian Lotuneak
bere bigarren diskoa aurkez-
tuko du Geoff Warren flauta
eta saxo-jolearen, Salvatore
Maiore biolontxelo-jolearen
eta Joxan Goikoetxea akorde-
oi-jolearen laguntzarekin.

GIZARTEA�

Bihar, udaleku
musikalen
jaialdia
Tolosako Musika Eskolak an-
tolatzen duen udaleku musi-
kaletako arduradunek jaki-
tera eman dutenez, bertan
parte hartzen duten gazte-
txoek jaialdi berezia egingo
dute, bihar goizean. Hori dela
eta, bertara joateko gonbida-
pen berezia luzatu nahi dute.
Gaur,09:30etik 11:30era bi-
tarte burutuko dituzte udale-
ku musikaleko haurrek en-
tsegu orokorra.

KIROLA�

Diru-laguntzak
eskatzeko epea,
amaitzear
Tolosako kirol elkarte eta
klub ezberdinek euren egitu-
rak garatu ahal izateko diru
laguntzak eskatzeko aukera
izango dute Tolosako Udale-
an. Bada, aipatu diru lagun-
tza arruntak eskatzeko epea
hil honen 31n, astelehenare-
kin, bukatuko dela jakinarazi
du Tolosako Udaleko Kirol
sailak. Halaber, informazio
guztia biltzen duten eranski-
nak behar izanez gero udale-
txeko kirol departamenduan
eskuragarri daudela infor-
matu dute kirol arduradu-
nek.

GIZARTEA�

Harizpe elkarteak
Laredora bidaia
antolatu du
Harizpe jubilatuen eta pen-
tsiodunen elkarteak Laredo-
ra (Espainia) bidaia antolatu
du datorren abuztuaren
25erako. Txartelak salgai
daude dagoeneko elkartean
bertan, abuztuaren 23a bi-
tarte. Bazkideek 29 euro or-
daindu beharko dituzte eta
ez bazkideek 32. Goizeko
zortzietan irtengo dira San
Frantziskotik. Santurtzin gel-
dialdia egingo dute eta ondo-
ren Laredoraino joango dira.
Bertan azoka bisitatuko dute
eta kalejira izango dute Urdi-
ña Txikiko txarangarekin.

Xabier Lizaso, udaleku
musikalen zuzendaria. E. EZEIZA

tolosaldeko eta leitzaldeko hitza
OSTEGUNA, 2006ko uztailaren 13a 3TOLOSA

750 Fundazioaren ekimenak, jendaurrean
N. Lataburu�Tolosa 750 Fundazioak duela hila-
bete batzuk antolatutako eskaparatismo ikasta-
roak izan zuen arrakasta aintzat hartuz, Tolosa
750 Fundazioak guztien parte-hartzea eskertze-
az gain, ikastaroan parte hartu ezinik geratu zi-

GIZARTEA�

ren guztiei bilera informatiboa eskaini zien, atzo
Kultur Etxean, fundazioko koordinatzaile Guru-
tze Zubeldiak —argazkian—. Fundazioak urtean
zehar egingo dituen ekimenen berri eman zuen
Zubeldiak bertaratuen artean. NOELIA LATABURU

ERREDAKZIOA

Santa Marinaren omenez, San-
tamaña elkartea,Goiballako bi-
zilagunak eta Asteasuko Uda-
leko Festa Batzordeak antolatu
dituzte Santamañako Festak.
Aurreko igandean hasi baziren
ere, egun batzuk igaro ondo-
ren, etzi hasi eta datorren aste-
artera arte hainbat ekitaldi
izango dira Santamañako au-

ASTEASU�SANTAMAÑAKO JAIAK

Aurreko igandeko ekitaldien ondoren, etzi hasi eta asteartea
bitarte hainbat ekitaldi egingo dira Asteasuko Santamañan

Haurrentzako jolasak prestatuko dituzte etzi arratsalderako. I. GARCIA

zoan. Etzi, larunbatean, egingo
den Tranpazuloren igoerak
emango die ekitaldei hasiera.

Herri-kirolek eta jolasek
izango dute garrantzia urtero-
ko moduan. Puntako harri-ja-
sotzaileek eta aizkolariek era-
kustaldia egingo dute, baina
ikusmin handia sortzen duen
bailarakoen arteko lehia ere
ikusgai izango da.

Kirolekin jarraituz, federatu-

gabeko txirrindulariek luzitze-
ko aukera izango dute igande
goizean korrituko den Andaza-
rrateko XXII. Igoeran. Txirrin-
dularien pareko abiaduran ibi-
liko dira zaldi gainean igande
arratsaldeko lasterketan. Sei-
garren edizioa izango da aur-
tengoa.

Omenaldia

Larunbatean, jolaserako auke-
ra izango da, bai haurrentzat,
bai tokan nazioarteko mailan
lehiatu nahi dutenentzat ere.
Musikak ere bere tartea izango
du. Trikitixa izango da nagusi
egun guztietan. Are gehiago
igandean,Lajari eta Landakan-

EEGGIITTAARRAAUUAA�

ETZI
16:30. Festen hasiera.
Tranpazulon igoera eta
txupinazoa.
17:00. Haur jolasak.
18:30. VI. Nazioarteko Toka
Txapelketa.
21:00. Herri afaria. Gauean
Izer eta Narbaiza trikitilariak. 
Goizaldera, txokolatada.

IGANDEA, HILAK 16
10:00. Andazarrateako XXII.
Igoera (federatugabeko
txirrindularientzat).
11:15. Meza nagusia.
Ondoren herri-kirolak. 
Aizkolariak: Agite eta
Olasagasti. Harri-jasotzaileak:
Haimar Irigoien eta Ostolaza.
Bertsolariak: Murua eta Irazu.
Trikirilariak: Laja, Ziolar eta
Eguren. Herri-kirol saioaren
ondoren omenaldi xume bat
egingo zaie Lajari eta
Landakandari.
17:30. VI. Zaldi Lasterketa. 
Gauean. Laja, Ziolar eta
Eguren trikitilariak.

ASTELEHENA, HILAK 17
22:00. Epelde eta Lutxurdio
trikitilariak. Goizaldera
txokolatada.

ASTEARTEA, HILAK 18
11:15. Meza nagusia.
Ondoren hamaiketakoa.
13:00. Herri kirolak
bailarakoen artean. Ondoren, 
trikitilariak, Kupela Taldea,
eta bertsolariak, Mañukorta
eta Zeberio.
17:30. Kalejira.
Gauean. Kupela Taldea.
Gauerdian. Tranpazuloren
jeitsiera.

dari egingo zaien omenaldian.
Bertsolariak ere ez dira faltako.
Murua, Irazu, Mañukorta eta
Zeberiok jarriko dute gatza eta
piperra Santamañako baseli-
zaren inguruan.

Mahai inguruan biltzeko ai-
tzaki ugari izango dira ere. Hasi
larunbateko herri afaritik, goi-
zaldean egingo diren txokola-
tadak arte. Igandean, meza on-
doren, hamaiketako goxoa.

I. Baserriko 
Argia Beka 
antolatu du 
Udalak

ZIZURKIL�

ERREDAKZIOA

Zizurkilgo Udalak I. Baserri-
ko Argia Beka antolatu du,
baserrietako ondarea jaso-
tzeko asmoz. Lana euskaraz
egin beharko da eta Zizurkil-
go Baserri eta Herriko Ar-
gazkiak izenburupean aur-
keztuko da, argazkiaren jato-
rria, data eta argazkian
azaltzen diren leku eta per-
tsonen datuak zehaztuz.

Lana paperean aurkeztuko
da eta argazkiak digitalizatu
egingo dira, fitxa bat osatuz
bakoitzarekin. Bekadunak zi-
zurkildarra izan beharko du,
EGA edo antzekoa izan,base-
rri mundua ezagutu eta infor-
matika ezagutzak izan.
Proiektuak irailaren 15a arte
aurkeztu ahal dira eta beka-
dunaren izena urrian, Zizur-
kilgo Azoka Berezian, jakin-
go da. Bekak sei hilabeteko
iraupean izango du. Informa-
zio gehiago, udal bulegoetan
edo 943 69 24 95 zenbakian.

‘Euskal Herria
Sozialista’-ren
bigarren alea
kalean

GIZARTEA�

ERREDAKZIOA

Tolosaldeko lagun talde ba-
tek bultzatutako ‘Euskal He-
rria Sozialista’ aldizkariaren
bigarren zenbakia kalean
dago. Gai hauek irakurri dai-
tezke bertan: Parisko komu-
na; teoria. langile klasea eta
klase kontzientzia; Txinako
iraultza eta kontrairaultza;
prekarietatea Euskal He-
rrian; ikasleen indar iraul-
tzailea; PNV II. Errepublikako
lehen urteetan; Nepalgo
iraultza eta Erreforma ala
iraultza liburuaren kritika.
Harremanetan jartzeko deitu
685 72 09 39 zenbakira edo
idatzi euskalherriasozialis-
ta@hotmail.com helbidera.

ZZUUZZEENNKKEETTAA�

Atzoko HITZAn bestelako
informazioa azaldu bazen
ere, Irrintzi elkartearen 
X. Garagardo Azokak 
gaur irekiko ditu ateak.



......  eettaa  FFeerrmmiinneenn  oonnddoorreenn,,  KKaarrmmeenn
NEREA URBIZU

Heldu dira sanferminen ondo-
rengo jairik desiratuenak: kar-
menak hemen dira. Karmene-
kin batera, hainbat herrietako
festak, esaterako, Alegiakoak.

Alde batetik Udalak presta-
tutako egitaraua dago, eta bes-
tetik, Gaztetxekoek prestatu di-
tuzten festa alternatiboak. Az-
ken hauek ostegunean hasiko
dira, eta astelehenean bukatu.

Azpimarratzekoak zikiro ja-
tea, bihar, herriko plazan,
21:00etan. Txartelak oraindik
ere salgai daude ohiko taber-
netan, 15 eurotan.

Bestetik, Txintxarriren saioa,
bihar, 19:45ean, elizan, umeen
3 kanta eta helduen 6 abesti
entzuteko aukerarekin. Larun-
batean salbea abestuko dute,

ALEGIA�JAIAK

Harri-jasotzaileen I. Txintxarri Saria izango da, zikiro jatea,
eta musika aspertzeko lain, alde batetik Udalak eta 
bestetik Gaztetxeak antolatutako egitarauen barnean

eta igandean, berriz, meza na-
gusian egingo dute kantaldia.

Harri-jasotzaileen I. Txintxa-
rri Saria ere jokatuko dute La-
rraizko plazan.

Gaztetxean, gaur hasiko di-
tuzte jaiak: suziriek deia egin-
go dute, 19:00etan. Zahagiar-
doa jarraian izango da, eta
Amets eta Irmaren trikitixa
saioa izango da, 23:00etan.

Txan Magoak saioa egingo
du astelehenean, jende guztia
gonbidaturik dagoelarik. Za-
hagiardoa egunero egongo da.

Autobusa Bideberrietan

Festek irauten duten bitartean
Tolosaldeko autobusa Bidebe-
rrieta kaleko Geltokian baka-
rrik geratuko da,kalea moztuta
egongo delako.

abian da!

tropela.net
tourra, sarean, sariekin

LAGUNTZAILEAK

EEGGIITTAARRAAUUAA�

EGITARAU OFIZIALA

BIHAR, OSTIRALA
10:30. Kartel lehiaketan parte
hartu duten marrazkien
erakusketa udaletxeko
arkupetan.
11:30. Ordiziako erraldoi eta
buruhandiak eta Giroarte
dultzaina taldearekin kalejira,
Larraitz auzotik plazaraino.
12:00. Euskal Presoak Euskal
Herrira lelopean kontzentrazioa
udaletxean eta ikurra jartzea.
12:00. Txupinazoa eta
Txintxarriaren igoera, jaien
hasiera iragartzeko, futbol 8ko
Aralar-Intxurre talde infantileko
neska eta mutilen eskutik.
17:00. Haur jaialdia,
Kalebeherako parkean. 
Kale antzerkia: Poxpolo eta
Mokolo. Merienda eta jokoak.
Helduentzat, guraso eta
zaintzaileentzat, sagardo
kupela.
19:00. Erraldoi, buruhandi,
dultzainero, txistulari eta
trikitilariekin kalejira,
Kalebeheratik irtenda.
19:45. Txintxarri Txiki eta
Txintxarri abesbatzen
kontzertua elizan.
21:00. Zikiro jatea, plazan.
23:00. Bertsolariak plazan.
Aitor Mendiluze, Jexux Mari
Irazu, Amaia Agirre eta Iker
Zubeldia. Gai-jartzailea: 
Felix Irazustabarrena.
Ondoren. Aiko taldearekin
dantzaldia.

ETZI, LARUNBATA
09:00. Herriko txistulari eta
trikitilarien diana. 
09:30. Giroarte dultzaina
taldeak alaituriko diana.

11:00. Arko tiraketa 
Arko Natura taldearen eskutik,
eliza ondoan.
12:00. Txakolin eta sagardo
dastaketa sardina eta txorizo
erreekin.
12:00. Loatzo Musika
Eskolaren kalejira.
17:00. Alegiako dantzarien
emanaldia Larraitz auzoko
plazan.
18:00. Herri kirolak Larraitz
auzoko plazan: Harri-
jasotzaileen I. Txintxarri Saria,
Aimar Irigoien, Izeta II.a, 
Izeta III.a, Ostolaza. Harriak:
125 kiloko bola, zilindroa eta
kubikoa.
Ondoren. Aizkolariak: Floren
Nazabal eta Angel Arrospide.
19:45. Salbea Txintxarri
abesbatzaren eskutik.
21:00. Zahagiardoa. Ardoa
gaztetxeak, postrea Udalak eta
ogia norberak.
23:00. Umeen karaokea.
00:00tik 05:00etara. Makro
diskoteka.

IGANDEA
09:00. Giroarte dultzaina
taldeak alaituriko diana.
09:30. Kalejira berezia,
lehengo eta oraingo herriko
txistulariekin.
11:00. Kotxe teledirigidoen
erakusketa eskolako patioan.
11:15. Meza nagusia.
12:30. Kale antzerkia Oihulari
klown taldearen eskutik.
17:30. Pilota partidak: 
Belloso-Huarte, Renobales-
Jauregi. Profesionalak:
Saralegi-Urrizelki, 
Mendizaba l.a-MendizabaI II.a.
20:00. Oinkari dantza
taldearen emanaldia plazan.

EGITARAU ALTERNATIBOA 

GAUR
19:00. Etxafuegoak eta 
sagardo probaketa. Ondoren,
zahagiardoa.
23:00. Amets eta Irma
trikitixarekin.

OSTIRALA, PIRATA EUNE
14:30. Bazkaria. Postreetan
Xantosen omenezko txapel-sari
banaketa, kafearekin batera.
Ondoren. Macrea, bakea eta
umorezko autobusa. Ondoren,
poteoa.
20:00. Mulambo
batukadarekin kalejira.
21:00. Zahagiardoa.
23:00. Silikonay eta Txapel
kontzertuan. Jarraian DJ Talo.

LARUNBATA
20:30. Zahagiardo bateratua. 
23:30. Ez Alegin ez inon,
AHTrik ez! manifestazioa.
Ondoren. Jose Luis no me
mires con el ojo de cristal,
Konkouma eta Uek taldeen
kontzertua.
01:00. Gaztetxean, 
DJ Burrunba.

IGANDEA
16:30. Ume jolasak. 
19:30. Asvinenea taldearen
Farsantes antzezlana
Gaztetxean.
21:00. Zahagiardoa.
23:00. Milkshake eta Naiz
Rosa taldeak. Zahagiardo
bateratua. 

ASTELEHENA
19:30. Txan Magoa denentzat. 
21:00. Zahagiardoa.
23:00. Herriko bertsolariak.
Ondoren Nekin taldearen
kontzertua.

Irigoien Harrijasotzaileen I. Txintxarri Sarian izango da. JAIONE ASTIBIA

23:00. Dantzaldia Trakets
taldearekin goizaldera arte.

ASTELEHENA, HILAK 17
09:00. Herriko txistularien eta
trikitilarien diana.
09:00. Jubilatuek antolaturiko
mendi martxa.
09:30. Giroarte dultzaina
taldeak alaituriko diana.
10:00-14:00. Haur parkea
Larraitz auzoko plazan.
13:00. Apar Festa eskolako
patioan.
11:00. Umeen futbitoko finala.
11:00. Los incansables
txaranga kalez kale ibiliko da
egun guztian zehar.
11:00. Jubilatuentzat
hamaiketakoa.
Ondoren. Bertsolariak plazan
izango dira: Jose Luis

Gorrotxategi, Joxe Agirre eta
Imanol Lazkano.
16:30. Intxurre Pilota Eskolako
partidak: Iñigo Otamendi-Alex
Goikoetxea eta Iker Arandia-
Unai Mendizabal; Gorka Altuna-
Aratz Irazustabarrena eta Xuar
Jauregi-Haritz Zabala; Iñigo
Ormazabal-Beñat Arandia eta
Joseba Arrospide-Iñaki Landa;
Beñat Zabala-Adur Murua eta
Iñaki Artola-Imanol
Irazustabarrena. 
17:30. Umeentzat, baserriko
jokoak, Kulki taldearekin,
eskolako patioan.
20:00-22:00 eta 23:00.
Berbena Kiñu taldearekin.
00:00. Txintxarriren erreketa.
Elena Zubillaga eta Mirari
Mendizabal ariko dira unea
alaitzen.



SSeegguurraann  eeggiinnggoo  dduuttee
eettzzii  ‘‘SSuuaa’’  ffiillmmeekkoo  
hhuurrrreennggoo  ggrraabbaakkeettaa

IBARRA�KULTURA

Bertan izango den Erdi Aroko jaia baliatuko dute; 10:30ean
aterako dira Ibarratik, eta goiz eta arratsalde filmatuko dute 

Goian eta behean, Eneko Aritzaren Lagunak egiten ari den Sua filmeko grabaketaren uneak. HITZA

IÑIGO TERRADILLOS

Eneko Aritzaren Lagunak fil-
magintza eta kultur taldekoak
buru belarri dabiltza Sua filma-
ren grabaketarekin.Hain zuzen
ere, asteburu honetan dute hu-
rrengo saio berezia Seguran,
bertan egitekoa den Erdi Aro-
ko jaia baliatuz.

Grabaketa honetan parte
hartzeko jendea animatu nahi
dute; izan ere, «filmaketa egite-
az gain, jendea ezagutu eta
ongi pasatzeko beta ere izango
da». Hitzordua etzi izango da,
10:30ean, Ibarrako plazan,
edota 11:00etan eta 16:00etan
Segurako plazan. Jantziak be-
raiek emango dituzte, baina
Segurako Erdi Aroko jaian par-
te hartuko dutenek eta filmake-
tan ere ariko direnei euren jan-
tziekin joatea eskatu diete;
bestalde, bazkaria euren esku
joango da. Behin grabaketa
bukatuta, Segurako jaiaz goza-
tzeko astia ere izango da, ber-
tan jarriko dituzten garaiko
poztuez, esaterako.

Animatzen denak grabake-
taren inguruko zalantzarik iza-
nez gero, 652 71 58 00 telefono
zenbakira hots egin dezake,
edota www.enekoaritzarenla-
gunak.net webgunean sartu.

Inkisizioa oinarri

2005eko maiatzaren 21ean
ekin zioten filmaketari La-
bourd 1609 izenarekin, baina
egun Sua izenburupean ari
dira. Ordutik, hilean bi edo hiru
asteburutan grabaketak egin
dituzte. Izena aldatu badu ere,
gaia bera da:Lapurdin kokatua
da, XVII. mende hasieran, Lan-
cre inkisidorea etorri zeneko
garaian. Horren harian, gazte
talde batek aparteko gizarte
bat egingo du inkisiziotik at bi-
zitzeko; talde horretan maita-
sun istorio bat sortuko da...

TELEFONOAK�

Larrialdiak. ((112)) 
Osasuna.
�Alegialdea. Osasun z.: 653212
�Anoeta-Alkiza-Hernialde.
Medikua: 65 23 39
�Asteasu. Medikua: 692423
�Baliarrain. Medikua: 889003 
�Berastegi-Elduain. Medikua:
683361
�Bidegoian. Medikua: 681134
�Ibarraldea. Osasun etxea:
672411
�Ikaztegieta. Medikua: 653329
�Irura. Osasun zentroa: 690720
�Leitza. Osasun z.: 948 510800
�Orendain. Medikua: 655595
�Orexa. Medikua: 682228
�Tolosa. 
�Anbulatorioa, larriald:461111
�San Esteban: 006800
�Gernikako arbola: 006900
�Amarozko dispen.: 672637
�Asunzion klinika 675799 - 

67 53 90 (larrialdiak)
�DYA: 672536
�Gurutze Gorria: 674888

�Villabona. Anbulat.: 006970
�Zizurkil. Aiztondo zerb: 693930
Garraioak.
�Renfe: 902 24 02 02
�Donostiako autobusa: 361740
�Tolosaldea bus: 650621
�Leitzaran autob.: 948 221015
�Taxia: 670420
�Taxia (Leitza): 608 873016
Besterik.
�Ertzaintza: 538820
�Tolosa-Udaltzaingoa: 675858
�Tolargi: 650016
�Iurramendi egoitza: 670325
�Tolosa gasa: 675320

ELDUAIN�

Bi egunetan
zabalik udaletxea
uztailean
Abuztuaren 1a bitarte bi egu-
netan izango da zabalik El-
duaingo udaletxea: astearte
arratsaldeetan 16:00etatik
19:00etara eta ostegun goi-
zetan 09:00etatik 13:00etara.
Abuztuan betiko ordutegia
izango da, hau da, 09:00eta-
tik 14:00etara.

GAZTELU�

‘Ni arratoi’
antzezlana
hilaren 21ean
Uli Mankomunitateak hilaren
21ean txotxongilo emanaldia
antolatu du. Behibis taldea-
ren Ni arratoi antzezlana tau-
laratuko dute, eta herriko el-
kartean 18:00etan izango da
ikusgai. Kaleko arratoi baten
abenturak kontatzen ditu;
bere auzoko lehen arratoi-
maskota bihurtuko da eta bi-
zilagun izango ditu emaku-
me bat eta kuki txakurra.

«Lagunarteko proiektu moduan sortu zen ‘Sua’, 
eta ondo pasatzea da helburu nagusia»

Orain arte egin dutenarekin,
grabaketaren erdia baino
gehiago egina dutela azaldu
dute, eta azaroan espero dute
lan hori amaitzea. Gero, ordea,
muntaia, produkzioa eta beste
hainbat lan geratuko zaizkie
egiteko. Proiektuaren inguruan
aritu da HITZA solasean taldeki-
de batekin.
Noiz izango dugu honen guz-
tiaren emaitza pantaila bate-
an ikusteko aukera?
Oraindik asko geratzen da egi-
teko, eta zaila da esatea. Azaro-

UUNNAAII  IIGGAARRTTUUAA�ENEKO ARITZAREN LAGUNAK ELKARTEKO KIDEA

an grabaketak amaitu ostean
muntaia egitea izango da hu-
rrengo pausoa, eta horrek lan
handia eskatzen du; gehiago
gure kasuan, bakoitzak bere
eguneroko egitekoak baititu-
gu. Sei hilabete inguru behar-
ko ditugu horretarako, eta on-
dorengoaz ez dakigu ezer, ez
dugu ezer erabaki. Baina hori
bai, filmean parte hartu duten
lagun guztiek ikustea nahiko
genuke.
Zein da proiektuaren helburu
nagusia? 

Lagunarteko proiektu mo-
duan sortu zen Sua filma, eta
parte hartzera animatzen den
orok ateak irekita topatu ditu.
Gure helburua ondo pasatzea

izan da hasieratik. Horren adi-
bide da, esaterako, Maulen
egin genuen jai berezia. 150 la-
gunetik gora egon ginen gazte-
lu batean filmatzen, eta ondo-
ren festarako unea izan zen.
Asteburu paregabea izan zen.
Jaso duzuen laguntza ezin-
bestekoa izan da.
Bai. Oro har jendearen harrera
oso ona izan da, eta gure deial-
diei ondo erantzun diete. Egia
da batzuetan motz geratu gare-
la, eta moldatu beharra izan
dugula, baina gustura gaude.

PROIEKZIOA

«Datorren urtean, lanak
amaitu ostean, parte
hartu duten guztiek
filma ikusi ahal izatea
da gure asmoa»

GGRRAABBAAKKEETTAA�

DATUAK
Eguna eta ordua. Etzi
(uztailak 15).
�Ibarrako plazan, 10:30ean.
�Segurako plazan,
11:00etan eta 16:00etan.
Materiala. Jantziak euren
esku izango dira (Erdi Aroko
jaian parte hartuko duten
segurarren kasuan, eurek
ematea eskatzen dute).
Bazkaria beraiek jarriko dute.
Informazioa. Informazio
gehiago 652 71 58 00
zenbakian, edota www.eneko-
aritzarenlagunak.net-en.



AArreessookkoo  eettaa  LLeeiittzzaakkoo
hhaauurr  ttxxookkooeettaann  

jjoosstteettaann

JAIONE ASTIBIA

Udako oporraldiarekin
batera aisialdirako beta
ere gehitu egin zaio

ikasle-jendeari eta negu gu-
tian zehar ikasten aritu ondo-
ren pilatutako nekeari aurrea
hartzeko tenorea izaten da: lo
gehiago egitea, mendira edota
hondartzara joatea, egun guz-
tia kanpoan egitea, lagunekin
edota familiarekin egotea…
Hori guztia egiterik ez duena-
rentzat, edo horrez gain ere
bai, askotan egunerokotasu-
nak dakarrenarekin haustea
bera nahikoa da buruari eta
gorputzari ere atsedenarazte-
ko; gauza desberdinak egitea,
alegia.

Eta horretarako aukera dute,
esate baterako, Aresoko eta
Leitzako haurrek, uztailan ze-
harrerako bi herrietan ireki di-
tuzten haur txokoetan: lagune-
kin egon, eskulanetan trebatu,
jolas desberdinak egin, irtee-
retara joan… askotariko ekin-
tzetan parte hartzeko aukera
dute.

Leitzan,Agrikolan dago haur
txokoa; bost begirale dira aur-
tengoan, Ainhoa Antzizar, Mi-
ren Fagoaga, Izaskun Iparragi-
rre eta Goreti Kalderon leitza-
rrak eta Naiara Barandarain
aresoarra; bost dira, izan ere,
«haur txokoan inoiz baino ume

GIZARTEA�

Bi herrietan eta uztaila osoan zehar, goizero-goizero, 
aisialdiko tailerrak dituzte 

Areso. Taldetxoan jarrita, edozein jolas egokia da irudimena landuz lagunekin ibiltzeko. JAIONE ASTIBIA

gehiagok eman dute izena: 41
ditugu aurreneko txandan eta
37 daude, bigarrenerako; eta
beharrezkoa zen», azaldu dute.
Uztailean zehar, bi hamabos-
talditan banatu dituzte txan-
dak. «Adinak ere desberdinak
direnez,4 urtetik hasi eta 9rako
umeak ditugu, taldekatu egin
ditugu», gaineratuz.

Aste bakoitzari izenburu
desberdina egokituta,gai horri
lotutako ekintza desberdinak
dituzte egunero: elkar ezagu-
tza, ingurunea, zientzia eta fes-
ta. Hala, jokoak, eskulanak, ir-
teerak egiten ari dira. Esate ba-
terako, heldu den astean
Donostiako Zientzia Museora
joan nahi omen lukete. Eta hori
bai, «goizeko bederatzietatik
ordubata arte luze ere egiten
denez», tartean hamaiketakoa
egiten dute, «bakoitzak bere
etxetik ekarritakoa».

Areson ere, 3 urtetik 12ra bi-
tarteko 17 ume biltzen dira,
Alaitz Olano eta Itxaso Onsalo
begiraleen esanera, biak Are-
soko gazteak. 11:00etatik
13:00etara elkartzen dira, es-
kolako gela batean, eta bertan
«jolasak, jokoak eta eskula-
nak» egiten dituzte; gero irtee-
rak ere egiten dituzte «inguru-
ko mendietara».

Kasu honetan, abuztuaren
10a arte egonen da zabalik
haur txokoa.

Areso. Norberak bere airera ibiltzeko aukera ere izaten
du haur txokoan, bakoitzak bere gustoko lanean. J. ASTIBIA

Leitza. Etxetik eramandako kartoiekin, herriko maketa
egin zuten, bere udaletxe eta guzti. J. ASTIBIA

tolosaldeko eta leitzaldeko hitza
OSTEGUNA, 2006ko uztailaren 13a 7LEITZALDEA

Leitza. Lehenengo astean egindako hormirudiak
zintzilikatuta dituzte atarian, jolaslekuan. J. ASTIBIA



URTE ASKOAN
Maialen Otermin. 

Gaur 10 urte. Josu, Mikel eta
familiaren partetik.

Goian, Madina, Martin eta Yurrita (erdian), enpresetako batean; beheran, lagun batzuekin, Cracovian. HITZA

««EErrrreeppiikkaattzzeekkoo  mmoodduukkooaa»»
TOLOSA�Praktikak amaituta, Poloniatik eta Italiatik itzuli dira Paper Eskolako

sei ikasle, motxila «esperientzia eta oroitzapen politez beterik»

AAGGEENNDDAA�

DEIALDIAK

Tolosa. Euskal selekzioaren
aldeko Kostako Itzulia
bizikletaz izango da
larunbatean, hilak 15,
Triangulotik 09:00etan
abiatuta. Izen-ematea, 
Txiki tabernan (15 euro).
Tolosa. Udaberri dantzari
taldeak 2006-07
ikasturterako umeentzako
dantza ikastaroak antolatu
ditu. Izen-ematea, Igarondo
igerilekuaren ondoan
(Igaralde), 17:00etik
20:00etara bitartean.
Tolosa. Andorrara mendi
irteera antolatu du Alpino
Uzturre elkarteak hilaren
22tik 25era, Coma Pedrosa
eta Pic de Serrere igoz. 
Izen-ematea, elkartean
(Gudari, 5. 943 65 27 89).

ERAKUSKETAK

Alegia. Miren Ortegaren
margolanak. Hilabete osoan,
Jubilatuen tabernan.
Hernialde. Gregorio
Lopezen margolanak,
Ostatuan.
Tolosa. Jesus Lopez
Zuluetaren margolanak, 
Saikin tabernan. 
Tolosa. Iñaki Epelde, 
Jose Luis Longaron eta
Carmen Mateo pintore
tolosarren margolanak, 
Errota tabernan.
Zizurkil. Eskultura
erakusketa, Olentzo
jatetxean. 

MUSIKA

Tolosa. Balen Lopez de
Muniainen emanaldia, 
Gau Giroren baitan.
22:30ean, Plaza Berrian.

GUARDIAKO FARMAZIAKK

Gaur
Areso. Goizueta, F. Loidi etxea. 112.
Ibarra. Ugarte, M. T. Euskal Herria, 46.
943 67 32 74.

IRRATIAK

Txolarre irratia
(107.5, 101.2 FM)
11:00-14:00. Tolosaldeko ahotsa
magazina: eguraldia Joxe Landarekin,
HITZAren errepasoa, elkarrizketak,
albisteak, agenda, lehiaketa, 
disko eskainiak...
21:00-22:00. Gora Euscadi Txistulari.
22:00-23:00. Gau bero.

�HITZAk ez du bere gain hartzen

egunkarian adierazitako esanen eta

iritzien erantzukizunik.

LEIRE MONTES

Tolosaldeko Lanbide Hezi-
ketakoek bezala, Tolosa-
ko Paper Eskola ikaste-

txekoek ere izan dute aukera
ikasturte honetan praktikak
atzerrian egiteko. Dagoeneko
etxean dira berriro, joan zire-
nean zuten «ilusio berarekin»,
eta motxila «esperientzia eta
oroitzapen politez beterik».

Naiara Yurrita anoetarra, Zu-
riñe Martin andoaindarra eta
Nerea Madina legazpiarra
Wrocalw hirian (Polonia) izan
dira. «Hasieran ez genekien
non ariko ginen lanean, baina
azkenean ikusi dugu ikasita-
koa praktikan jartzeko aukera
izan dugula eta, era berean,
ikasten jarraitu», dio Yurritak.
Lau enpresatan egin dute lan,
guztiak ingurumenarekin eta
uraren tratamenduarekin lotu-
ta; «asko landu izan dugu ura-
ren gaia, eta oso egokiak izan
dira praktikak». Lehen enpre-
san ez ziren gustura egon, bai-
na besteetan ondo moldatu
dira: «Gero eta konfiantza han-
diagoa zuten gugan, eta aska-
tasun handia genuen gauzak
egitarako orduan. Aberasga-
rria zen guretzat hori jakitea.
Hango jendea oso umila da,
zintzoa, eta abegitsua». Hiz-
kuntzarekin izan duten hasie-
rako oztopoa gaindituta,
«haiek bizitakoa denontzat go-
mendagarria» dela dio anoeta-
rrak: «Ikasi, zeure kabuz mol-
datu, jendea, leku eta kultura
desberdinak ezagutu...».

Kontxi Pastor tolosarrak eta
Nekane Elizalde goizuetarrak,
bestalde, Florencian (Italia)
egin dituzte praktikak. «Seku-
lakoa»; hitz horrekin definitu
du Pastorrek bizitakoa: hiria,
jendearen harrera beroa... «Za-
lantzarik gabe, lortu dudana
baino gutxiago lortzea pentsa-
tzen nuen: lanari dagokionez
alde batetik, baina baita arlo
pertsonalean ere». Tolosarra-
ren esanetan, esperientziak
bere burua frogatzeko balio
izan dio: «Konturatzen zara gai
zarela gauzak zure kabuz egi-
teko, eta horrek bete egiten zai-
tu. Zalantzarik gabe, errepika-
tuko nuke. Denok bizi beharre-
ko esperientzia dela iruditzen
zait».

AAGGUURRRRAAKK�

GAURKO 
EGURALDIA

goizez arratsaldez BIHARKO 
EGURALDIA

ARGITARATZAILEA. Tolosa Herria Hedabideak S.L.
LEGE GORDAILUA. SS-0398-03
ZUZENDARIA. Leire Montes
EGOITZA NAGUSIA. Araba etorbidea 5, atzea, Tolosa
TELEFONOA. 943 65 56 95 FAXA. 943 65 00 18
LEITZA. Herriko plaza 1. 687 410 118
E-POSTA. tolosaldean@tolosaldekohitza.info 
WEBGUNEA. www.tolosaldekohitza.info

TOLOSA HERRIA HEDABIDEAK S.L.KO KIDEAK:

‘HITZA’ LAGUNTZEN
DUTEN ERAKUNDEAK

udalak: Aduna, Albiztur, Alegia, Alkiza, Altzo, Amezketa, Anoeta, Areso,
Asteasu, Baliarrain, Belauntza, Berastegi, Berrobi, Elduain, Gaztelu, Ibarra,
Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil

eta Tolosaldeko eta 
Leitzaldeko 
77 gizarte eragilea Zuzendariordea. Iñigo Terradillos. Kudeatzailea. Itziar Zulueta. Publizitatea. 661 678818. tolosaldean_publi@tolosaldekohitza.info.

Tolosa. 687 410082 - 687 410033. tolosa@tolosaldekohitza.info. Villabona-Aizt. 687 410022. villabona-aiztondo@tolosaldekohitza.info.
Anoetaldea. 687 410022 anoetaldea@tolosaldekohitza.info. Ibarraldea. 687 410032. ibarraldea@tolosaldekohitza.info. 
Alegialdea. 687 410034. alegialdea@tolosaldekohitza.info. Leitzaldea. 687 410118. leitzaldea@tolosaldekohitza.info.

Eusko
Jaurlaritza.
Kultura Saila

HITZA-K BAI EUSKARARI

(zalantzak argitzeko, harpidedun egiteko...) 994433  3300  4433  4466


